
28. கூடா ஒழுக்கம்

(கெட்ட நடத்தை உடையவர்) வஞ்ச மனத்தான் படிற்று ஒழுக்கம் பூதங்கள் ஜந்தும் அகத்தே நகும். 271 வஞ்சக எண்ணத்தை உடையவனுடைய பொய்யான ஒழுக்கத்தைக் கண்டு, அவன் உடம்பில் உள்ள ஐந்து பூதங்களும் தமக்குள்ளே சிரிக்கும். வான் உயர் தோற்றம் எவன்செய்யும் - தன் நெஞ்சம் தான் அறி குற்றப்படின்? 272 தன் மனச்சாட்சி, குற்றம் என்று சொல்லுவதை அறிந்தும், அதைச் செய்கிறவன், வானத்தைப் போல உயர்ந்த தவக்கோலம் கொண்டிருந்தும் என்ன பயன்? வலி இல் நிலைமையான் வல் உருவம் பெற்றம் புலியின் தோல் போர்த்து மேய்ந்தற்று. 273 மனத்தைக் கட்டுப்படுத்த வலிமை இல்லாதவன், வலிமையான தவ வேடம் கொள்ளுவது, பசுவானது காவலரை ஏமாற்றப் புலியின் தோலை போர்த்திக் கொண்டு பயிரை மேய்வது போன்றது.

தவம் மறைந்து, அல்லவை செய்தல் - புதல்மறைந்து வேட்டுவன் புள் சிம்ழ்த்தற்று. 274 தவ வேடத்தில் ஒளிந்து கொண்டு, கெட்ட காரியங்களைப் செய்வது வேடன் புதரில் மறைந்து பறவைகளை வலை வீசிப் பிடிப்பதைப் போன்றது.

‘பற்று அற்றேம்’ என்பார் படிற்று ஒழுக்கம், எற்று! எற்று! என்று ஏதம் பலவும் தரும். 275 ‘ஆசைகளை ஒழித்து விட்டோம் என்று சொல்லு கிற்வரின் பொய்யான ஒழுக்கம், ‘என்ன செய்தோம்? என்ன செய்தோம்?’ என்று வருந்தும்படி அவருக்குப் பல துன்பங்களைக் கொடுக்கும்.

